
	მთავრობის ადმინისტრაცია
	უმჯობესია, წევრი/არაწევრი სახელმწიფო უწყების ნაწილში ტერმინ „ცენტრის“ დამატება (მუხ. 4 (2))

	ვფიქრობ დებულება სტრუქტურულად უნდა იყოს შემდეგი თანმიმდევრობის: ცენტრი; მისი შემადგენლობა და სტრუქტურული ერთეულები; ფუნქციები, ჯერ ცენტრის შემდგომში სტრუქტურების; საქმიანობის ორგანიზაცია ბოლოს

	გაზიარებულია (ვინაიდან სისხლისსამართლებრივი დევნის დაწყება დროში მცირედით უსწრებს პირის ბრალდებულად ცნობას, უმჯობესი იქნება ჩანაწერი დაკონკრეტდეს და ცენტრის წევრს უფლებამოსილება შეუწყდეს “მისი ბრალდებულად ცნობის ან/და სასამართლოს მიერ გამამტყუნებელი განაჩენის კანონიერ ძალაში შესვლის შემთხვევში“). 

	კარგად უნდა გაიწეროს რომელი სტრუქტურა რომელს ექვემდებარება, რომელია აღმასრულებელი საბჭოს სტრუქტურული ერთეული?
	არ არის გაზიარებული (აღნიშნული დებულების პროექტით შემოთავაზებული სტრუქტურის მთავარი ამოსავალი წერტილი არის ის, რომ ის სამი სტრუქტურული რგოლი, რომლისგანა შედგება ცენტრი (ესენია: აღმასრულებელი საბჭო, სამეცნიერო-საკონსულტაციო დანაყოფი და ინფორმაციისა და მონაცემთა კვლევის დანაყოფი), საქმიანობის ფარგლებში არიან დამოუკიდებელნი. ეს გულისხმობს, რომ თითოელი დანაყოფი საქმიანობას ახორციელებს მიუკერძოებლად და გამჭვირვალედ, თავისი კომპეტენციის ფარგლებში, თუმცა ცხადია, თანამშრომლობენ როგორც ერთმანეთთან, ისე - ცენტრის მიღმა არსებულ სახელწიფო თუ არასახელმწიფოებრივ უწყებებთან. შესაბამისად, ცენტრის სტრუქტურული ერთეულები ერთმანეთს არ ექვემდებარებიან, პირიქით, მდებარეობენ თანაბარ სიმაღლეზე. რაც შეეხება აღმასრულებელ საბჭოს, ეს რგოლი ასრულებს მაკოორდინირებელ ფუნქციას, ასევე მაკავშირებელ რგოლს ცენტრის დანაყოფებსა და უწყებათშორის საბჭოს შორის. აღმასრულებელი საბჭო, თავის მხრივ არის გარკვეული კონტრიბუციის შემომტანიც ცენტრის საქმიანობაში). 

	„სამეცნიერო-საკონსულტაციო დანაყოფი დახმარებას უწევს მონიტორინგის ცენტრს შესაბამისი თემატური კვლევების მაღალი სამეცნიერო ხარისხისა და სანდოობის უზრუნველყოფის მიმართულებით“ - ჩანაწერი ბუნდოვანია

	არ არის გაზიარებული (აღნიშნული ჩანაწერის მთავარი იდეა მდგომარეობს იმაში, რომ სამეცნიერო-საკონსულტაციო დანაყოფს შინაარსობრივად გააჩნია სწორედ მითითებული ფუნქცია. შესაძლოა, ჩანაწერი არ არის მეტად კონკრეტული, თუმცა სწორედ თემატური და შინაარსობრივი იდეის გათვალისწინებით მიზანშეწონილია მსგავსი ნორმის არსებობა დებულებაში. ეს უკავშირდება რამდენიმე ფაქტორს, კერძოდ, პირველ რიგში დანაყოფის სწორედ ამოსავალი ფუნქცია და მიზანია, მაღალი სამეცნიერო ხარისხის მოსაზრებები/რეკომენდაციები შეიმუშაოს. მსგავსი შინაარსობრივი ლაითმოტივი გააჩნია EMCDDA-ს სამეცნიერო კომიტეტს, რომელიც თავისი საქმიანობის მაღალი ხარისხით სამეცნიერო ასპექტების ანალიზირებას ახორციელებს. მეორე მხრივ, სანდოობა გამომდინარეობს კომპეტენტური პირებით დაკომპლექტებული ცენტრის საქმიანობიდან. ეს მოიცავს, დიდი გამოცდილებისა და ცოდნის/ანალიტიკური უნარების მქონე ექსპერტებით ცენტრის დანაყოფის დაკომპლექტებას. სწორედაც აღნიშნული უზრუნველყოფს სანდოობას. ამდენად, მსგავს ჩანაწერს აქვს მეტად შინაარსობრივი და თემატური დატვირთვა, რომელიც პრაქტიკაში აისახება ცენტრის საქმიანობის შედეგებზე). 

	მუხ. 4 (3)  - ხომ შეიძლება წევრი სახელმწიფო უწყების წარმომადგენელიც მოიწვიონ?
	გაზიარებულია (ჩამოყალიბდა შემდეგი სახით: „მონიტორინგის ცენტრის სხდომებში, ცენტრის მდივნის მოწვევის საფუძველზე, ხმის მიცემის უფლების გარეშე მონაწილეობა შეიძლება მიიღონ ცენტრის წევრი/არაწევრი სახელმწიფო უწყების, არასამთავრობო ან საერთაშორისო ორგანიზაციის წარმომადგენლებმა, შესაბამისი დარგის ექსპერტმა“). 

	მუხ. 6.1 (დ) - თუ უწყების შიგნით პოზიცია შეიცვალა და ნარკოტიკების თემა - საკითხი აღარ ეკუთვნის მის კომპეტენციას?
	ცხადია, თუ ცენტრის წევრმა პოზიცია შეიცვალა იმგვარად, რომ აღნიშნული თემა აღარ წარმოადგენს მისი საქმიანობის ძირითად მიმართულებას, მას უწყედება წევრობა. მხოლოდ იმ შემთხვევაში, როდესაც ამ დაწესებულებაში უფლებამოსილების განხორციელება წარმოადგენდა ცენტრის წევრობის საფუძველს. თუ ეს საფუძველი აღარ არსებობს, წევრობაც ვეღარ იარსებებს. 
	

	შინაგან საქმეთა სამინისტრო
	მუხ. 7 (2)  - აუცილებელია თითო უწყებიდან თითო წარმომადგენელი?
	დიახ, აღმასრულებელ საბჭოში უწყებათა მხოლოდ თითო-თითო წარმომადგენელი მონაწილეობს. ეს სტრუქტურულიე ერთეული მიზანმიმართულია ცენტრის საქმიანობის კოორდინაციისკენ. 
	

	შინაგან საქმეთა სამინისტრო
	მუხ. 11 (3) - დაემატოს „დანართი 1-ის შესაბამისად“
	გაზიარებულია
	

	შინაგან საქმეთა სამინისტრო
	შერჩევის წესი - „კონკურსანტთა შერჩევის შედეგების გამოცხადებიდან  24 საათის განმავლობაში  კანდიდატს ან შესარჩევი კომისიის წევრს უფლება აქვს გაასაჩივროს კომისიაში მიღებული გადაწყვეტილება“ - ხანმოკლე ვადაა
	გაზიარებულია (ვადა გაიზარდა 2 დღემდე) 
	

	შინაგან საქმეთა სამინისტრო
	„კონკურსანტთა შერჩევის შედეგების გამოცხადებიდან  24 საათის განმავლობაში  კანდიდატს ან შესარჩევი კომისიის წევრს უფლება აქვს გაასაჩივროს კომისიაში მიღებული გადაწყვეტილება“  - სად საჩივრდება?
	გაზიარებულია (დაკონკრეტდა ჩანაწერი: „სამეცნიერო - საკონსულტაციო დანაყოფის წევრობის პოზიციაზე კონკურსში მონაწილე პირს უფლება აქვს გადაწყვეტილება გაასაჩივროს უწყებათშორის საბჭოში, ხოლო, ინფორმაციისა და მონაცემთა კვლევითი დანაყოფის წევრობის პოზიციაზე კონკურსში მონაწილე პირს უფლება აქვს გადაწყვეტილება გაასაჩივროს საქართველოს იუსტიციის სამინისტროში“). 

	

	წამალდამოკიდებულების კვლევითი ცენტრი „ალტერნატივა ჯორჯია“ 
	მუხ. 2 (4)  - ეს არ უნდა ეხებოდეს ინფორმაციის და მონაცემთა კვლევითი დანაყოფის “დაქირავებულ” თანამშრომლებს
	გაზიარებულია (დაიხვეწა ჩანაწერი: „ინფორმაციისა და მონაცემთა კვლევითი  დანაყოფის წევრთა უფლებამოსილების ვადა განისაზღვრება დანაყოფის წევრსა და დამსაქმებელს შორის გაფორმებული ხელშეკრულებით“). 
	

	წამალდამოკიდებულების კვლევითი ცენტრი „ალტერნატივა ჯორჯია“
	მუხ. 14(1) - რატომ სოციოლოგი? იგივე წარმატებით იმუშავებდა საზოგადო ჯანდაცვის სოეცუალისტი, ეპიდემიოლოგი, საჯარო პოლიტიკის სპეციალისტი და ასე შემდეგ.
	გაზიარებუალი (სოციოლოგთან ერთად ჩანაწერს დაემატა ეპიდემიოლოგი. ასევე ნორმაში ჩაიწერა ტერმინი „მათ შორის“ - ეს ღიად ტოვებს პირთა წრეს, შესაბამისად, საკითხის განხილვისას შეაძლებელია სოციოლოგისა და ეპიდემიოლოგის გარდა ჩართულ იქნას ცენტრის საქმიანობაში მომიჯნავე დარგის სპეციალისტიც). 
	

	წამალდამოკიდებულების კვლევითი ცენტრი „ალტერნატივა ჯორჯია“
	ცენტრის წევრობის წინაპირობა - არანაკლებ 5 წლიანი გამოცდილება - დიდი ზღვარია
	გაზიარებულია (ზღვარი ჩამოწეულ იქნა 3 წლამდე). 
	

	წამალდამოკიდებულების კვლევითი ცენტრი „ალტერნატივა ჯორჯია“
	„ნარკომომხმარებელთა აღრიცხვიანობის წარმოება“ - პოპულაციის ზომის დადგენა ხომ არ იგულისხმებოდა?
	გაზიარებულია (ნორმა ჩამოყალიბდა შემდეგი სახით: „ინფორმაციისა და მონაცემთა კვლევის დანაყოფის საქმიანობის მთავარი ამოცანაა ქვეყანაში არსებული ნარკოვითარების შესახებ ინფორმაციის მოძიება და სტატისტიკური მონაცემების დამუშავება, ამასთან, ნარკომომხმარებელთა პოპულაციის ზომის დადგენა“). 

	

	წამალდამოკიდებულების კვლევითი ცენტრი „ალტერნატივა ჯორჯია“
	„ინფორმაციისა და მონაცემთა კვლევის დანაყოფი თავისი საქმიანობის შესრულების ფარგლებში, ინფორმაციის მოძიების მიზნით, თანამშრომლობს სამართალდამცავ ორგანოებთან, ჯანდაცვის სექტორთან და თემატურ საკითხებზე მომუშავე სახელმწიფოს სხვა სტრუქტურებთან“ - სერვისის მიმწოდებელი ორგანიზაციები მეტწილად არასამთავრობო ან კერძო დაწესებულებია. მათთან თანამშრომლობის გარეშე ინფორმაციის შეგროვება ვერ მოხდება.
	გაზიარებულია (ნორმა ჩამოყალიბდა შემდეგი სახით: ინფორმაციისა და მონაცემთა კვლევის დანაყოფი თავისი საქმიანობის შესრულების ფარგლებში, ინფორმაციის მოძიების მიზნით, თანამშრომლობს სამართალდამცავ ორგანოებთან, ჯანდაცვის სექტორთან და თემატურ საკითხებზე მომუშავე სახელმწიფოს სხვა სტრუქტურებთან, სერვისის მიმწოდებელ სამთავრობო და არასამთავრობო ორგანიზაციებთან ან/და კერძო დაწესებულებებთან“). 

	შენიშვნები არ აქვთ

	განათლებისა და მეცნიერების სამინისტრო
	
	
	შენიშვნები არ აქვთ

	სასჯელაღსრულებისა და პრობაციის სამინისტრო
	
	
	შენიშვნები არ აქვთ

	სპორტისა და ახალგაზრდულ საქმეთა სამინისტრო 
	
	
	შენიშვნები არ აქვთ

	საქართველოს მთავარი პროკურატურა 
	
	
	შენიშვნები არ აქვთ

	საქართველოს ფინანსთა სამინისტრო (შემოსავლების სამსახური)
	
	
	შენიშვნები არ აქვთ

	საქართველოს ფინანსთა სამინისტრო
	დამატებით მსჯელობას საჭიროებს მათთან განსახილველი პროექტის მიღების სამართლებრივი საფუძვლების
რელევანტურობა („ნარკოტიკული საშუალებების, ფსიქოტროპული ნივთიერებების, პრეკურსორებისა და ნარკოლოგიური დახმარების შესახებ“ საქართველოს კანონის მე-14 მუხლის მე-5 და მე-7 პუნქტები)
	 „ნორმატიული აქტების შესახებ“ საქართველოს კანონის მე-13 მუხლის შესაბამისად, საქართველოს მინისტრის ბრძანებაში მითითებული უნდა იყოს, რომელი ნორმატიული აქტის საფუძველზე და რომლის შესასრულებლად გამოიცა იგი. აღნიშნულის გათვალისწინებით, სამართლებრივ საფუძველი პირდაპირ არის მითითებული „ნარკოტიკული საშუალებების, ფსიქოტროპული ნივთიერებების, პრეკურსორებისა და ნარკოლოგიური დახმარების შესახებ“ საქართველოს კანონის მე-14 მუხლის მე-5 და მე-7 პუნტებში (5. ქვეყანაში სპეციალურ კონტროლს დაქვემდებარებულ ნივთიერებათა უკანონო მოხმარებასთან დაკავშირებული ინფორმაციის შეგროვებისა და შეფასების, აგრეთვე მტკიცებულებებზე დაფუძნებული სამეცნიერო-პრაქტიკული მეთოდოლოგიების დანერგვის მიზნით საბჭო უზრუნველყოფს სპეციალურ კონტროლს დაქვემდებარებულ ნივთიერებათა უკანონო მოხმარებისა და უკანონო ბრუნვის მონიტორინგის სისტემის შექმნას და მისი ფუნქციონირების ხელშეწყობას; 7. მონიტორინგის სისტემის ფუნქციონირების წესს და მონიტორინგის განმახორციელებელ დაწესებულებას განსაზღვრავს საბჭო), რომ უწყებათაშორისი საკოორდინაციო საბჭო შეიმუშავებს ცენტრის ფუნქციონირების წესს და განსაზღვრავს (ასეთის არ არსებობის შემთხვევაში - უნდა შეიქმნას) უფლებამოსილ ორგანოს. ვინაიდან ცენტრის ფუნქციის რომელიმე უკვე არსებული სტრუქტურული ერთეულის (მაგ.: დეპარტამენტი, ან სსიპ) შეთავსება შეუძლებელია, ცენტრის მიზნებიდან და ამოცანებიდან გამომდინარე (რამდენადაც ის დაკომპლექტებულია სხვადასხვა ექსპერტით, სოციოლოგით, ეპიდემიოლოგებითა და დარგის სპეციალისტებით), უნდა შეიქმნას ახალი ინსტიტუცია (როგორც ეს ყველა ქვეყანაში მოხდა). 
	

	საქართველოს ფინანსთა სამინისტრო
	დამატებით მსჯელობას საჭიროებს ის გარემოება თუ რა სამართლებრივი ბაზის ფარგლებში და გათვალისწინებით შეიქმნება დაწესებულება, უწყებათაშორისი საკოორდინაციო საბჭოს ქოლგის ქვეშ, მაშინ როდესაც დაწესებულება მისი ტიპიური, იდეალური მნიშვნელობითა და გაგებით მოიაზრებს ორგანიზაციულ წარმონაქმნს, რომელსაც გააჩნია შესაბამისი რიგ შემთხვევებში კი სპეციალური უფლებაუნარიანობა (საკუთარი სახელით შეიძინოს უფლებები და მოვალეობები, დადოს გარიგებები, სასამართლოში გამოვიდეს მოსარჩელედ და მოპასუხედ და ა.შ.), რაც მას განასხვავებს კიდეც სამუშაო ჯგუფებისგან, დანაყოფებისაგან და ა.შ.
	მნიშვნელოვანია ავხსნათ, რომ აღნიშნული მოდელის ცენტრი არ წარმოადგენს ორგანიზაციულ წარმონაქმნს, რომელსაც გააჩნია ისეთი უფლებაუნარიანობა, როგორებიცაა სასამართლოში წარმომადგენლობა, გარიგებების დადება და ა.შ. ცენტრი (დებულების შესაბამისად) იქმნება როგორც კვლევითი, მონაცემთა შეგროვებაზე, დასკვნებსა და რეკომენდაციებზე მომუშავე საბჭო/კომიტეტი/სამუშაო ჯგუფის ფორმატის მქონე წარმონაქმნი, რომელიც არ წარმოადგენს არც იუსტიციის სამინისტროს სსიპ-ს, არც შპს-ს და ასე შემდეგ. ცენტრი იქმნება საკოორდინაციო საბჭოს ფარგლებში, რომელიც მოამზადებს დასკვნებსა და ანგარიშებს ნარკომანიასთან ბრძოლის თემებზე. შესაბამისად, ბუნდოვანია ფინანსთა სამინისტროს მიერ ცენტრის შექმნის საჭიროებასა და მიზანშეწონილობასთან დაკავშირებული საკითხის დასმა (განსაკუთრებით იმ ფონზე, როდესაც ცენტრის შექმნის სამუშაო ჯგუფის ფარგლებში აღნიშნულ საკითხზე ინფორმირებული იყო საბჭოს ფარგლებში წარმომადგენლობითი უფლებით მოსარგებლე შემოსავლების სამსახურის საბაჟო დეპარტამენტი)
	

	საქართველოს ფინანსთა სამინისტრო
	ბუნდოვანია „ნარკოვითრების მონიტორინგის ეროვნული ცენტრის“ შექმნის საჭიროების მიზანშეწონილობა, როგორც სამართლებრივი ისე ფინანსური თვალსაზრისით და ნარკომანიასთან ბრძოლის უწყებათაშორისი საკოორდინაციო საბჭოს ფუნქციების განსახორციელებლად მსგავსი სახის ორგანიზაციული წარმონაქმნის შექმნის აუცილებლობა. იმ კონტექსტშიც, რომ წარმოდგენილი პროექტიდან არ ირკვევა, „მონიტორინგის ცენტრის“ ორგანიზაციულ - სამართლებრივი ბუნება/სტატუსი. თუ არ ჩავთვლით დებულების პროექტის მე-2 მუხლის პირველ პუნქტს, რომელიც მხოლოდ ბუნდოვან მითითებას აკეთებს იმის თაობაზე, რომ „მონიტორინგის ცენტრი“ იქმნება ნარკომანიასთან ბრძოლის უწყებათაშორისი საკოორდინაციო საბჭოს ფარგლებში 
	ნარკომანიასთან ბრძოლის უწყებათაშორისი საკოორდინაციო საბჭო აქტიურად მუშაობს ნარკომანიასთან ბრძოლის თანამედროვე გამოწვევებთან ბრძოლის მიმართულებით. საბჭოს საქმიანობის ფარგლებში შემუშავებულია სტრატეგია და 2016-2018 წლების სამოქემედო გეგმა. აღნიშნული დოკუმენტების ამოსავალი წერტილია ანალიზსა და თემატურ კვლევებზე დაფუძნებული  ნარკოპოლიტიკის განსაზღვრა-ჩამოყალიბება. ამისათვის, აუცილებელია, სახელმწიფოს გააჩნდეს ის სტატისტიკური და შინაარსობრივი მონაცემები, რაც ნარკომომხმარებელთა, ნარკოდამოკიდებულთა, ნარკოდანაშაულთა რიცხვს ან/და ალტერნატიული ღონისძიებებით მოსარგეებლებს უკავშირდება. ამასთან, ნარკოპოლიტიკის სწორად განსაზღვრისათვის მეტად მნიშვნელოვანია ქვეყანაში არსებული ნარკოვითარების მონიტორინგის განხორციელება და ამ მიმართულებით უახლესი  ტენდენციების გამოკვეთა. შესაბამისად, „ნარკოტიკული საშუალებების, ფსიქოტროპული ნივთიერებების, პრეკურსორებისა და ნარკოლოგიური დახმარების შესახებ“ საქართველოს კანონში გაწერილ იქნა ვალდებულება, რომელიც უკავშირდება ნარკოვითარების მონიტორინგის ცენტრის შექმნას. აღნიშნული მონიტორინგის ცენტრის შექმნის საჭიროება ასევე ჩადებულია 2016-2018 წლების ნარკომანიასთან ბრძოლის სამოქმედო გეგმაში. გარდა ამისა,  ევროპის ნარკოტიკებისა და ნარკომანიის მონიტორინგის ცენტრსა (EMCDDA) და საქართველოს იუსტიციის სამინისტროს შორის 2015 წელს გაფორმდა მემორანდუმი, რომლის შესაბამისადაც მხარეები იღებენ ვალდებულებას, ერთმანეთს გაუზიარონ  ცოდნა და გამოცდილება ნარკოვითარების ინდიკატორების სრულყოფისა და ჰარმონიზაციის, აგრეთვე, ჩამოაყალიბონ თანამშრომლობითი ურთიერთობა ნარკოტიკებზე ინფორმაციის შეგროვების, დამუშავებისა და გავრცელების მხრივ; ნარკოვითარების, რეაგირების მონიტორინგისა და შეფასების სისტემების შედარებითი ინდიკატორების განვითარებისა და გაუმჯობესებისთვის უზრუნველყონ როგორც ნარკოტიკების უკანონოდ მოხმარების (ასევე, თანმდევი  პრობლემების), ისე ნარკოტიკების მიწოდების (ნარკოტიკების უკანონო ბრუნვის ჩათვლით) მონიტორინგისათვის საერთო მეთოდების სრულყოფა. ნარკოვითარების მონიტორინგის ცენტრი არსებობს, როგორც ერთიანი სისტემის სახით ევროპის მასშტაბით (ზემოთ აღნიშნული EMCDDA), ისე - თითქმის ყველა სახელმწიფოში (მათ შორის საქართველოში მონიტორინგის ცენტრის შექმნის ეტაპზე შესწავლილ იქნა არა ერთი მოდელი - საფრანგეთის, პოლონეთის, ბელგიის, ჩეხეთის მონიტორინგის ცენტრისა და ა.შ.). ამდენად, აღნიშნული ცენტრის ფუნქციონირება და მოდელი ახალი არ არის ნარკომანიასთან ბრძოლის მიმართულებით და კითხვის ნიშნის ქვეშ საერთოდ არ დგას ცენტრის შექმნის საჭიროება და მიზანშეწონილობა.
	

	საქართველოს ფინანსთა სამინისტრო
	დებულების პროექტის მე-7 მუხლის მე-2 პუნქტის მიხედვით, ცენტრის აღმასრულებელი საბჭოს შემადგენლობაში შედის ერთი ექსპერტი ცენტრის სამეცნიერო-საკონსულტაციო დანაყოფიდან. აღნიშნულთან დაკავშირებით გასათვალისწინებელია, რომ პროექტის მე-9 მუხლის პირველი პუნქტის მიხედვით, აღმასრულებელ საბჭოში სამეცნიერო-საკონსულტაციო დანაყოფს წარმოადგენს ამ დანაყოფის თავმჯდომარე.
	1. დაიხვეწა ჩანაწერი. მე-7 მუხლის მე-2 პუნქტში ნათლად მიეთითა: „აღმასრულებელი საბჭოს შემადგენლობაში შედის მეორე მუხლის მესამე პუნქტით განსაზღვრული სახელმწიფო უწყებათა თემატურ საკითხებზე მომუშავე სტრუქტურული ქვედანაყოფების წარმომადგენლები, სამეცნიერო-საკონსულტაციო დანაყოფის თავმჯდომარე და ერთი წარმომადგენელი ინფორმაციისა და მონაცემთა კვლევითი დანაყოფიდან.“

	დებულების პროექტის მე-14 მუხლის მე-5 პუნქტის მიხედვით, ინფორმაციისა და მონაცემთა კვლევის დანაყოფის საქმიანობის მთავარი ამოცანაა ქვეყანაში არსებული ნარკოვითარების შესახებ ინფორმაციის მოძიება და სტატისტიკური მონაცემების დამუშავება, ამასთან, ნარკომომხმარებელთა პოპულაციის ზომის დადგენა. მიზანშეწონილია, ამავე ნორმით განისაზღვროს, ვის წარედგინება აღნიშნული ინფორმაცია და რა მიზნით
	ცენტრის შემადგენლობაში შემავალი ორივე დანაყოფის ჩართულობითა და მოპოვებული ინფორმაციის საფუძლევზე შემუშავდება ყოველწლიური და სპეციალური ანგარიშები, რომელიც საბოლოოდ წარედგინება საკონსულტაციო საბჭოს (დებულების პროექტი, მუხ.5 .2).

	

	საქართველოს ფინანსთა სამინისტრო
	დასაზუსტებელია, რა მექანიზმით ხდება ინფორმაციისა და მონაცემთა კვლევის დანაყოფის დაკომპლექტება, ვინაიდან წარმოდგენილი ნორმებიდან არ ირკვევა შესარჩევი კომისიის და ნარკომანიასთან ბრძოლის უწყებათაშორისი საკოორდინაციო საბჭოს ურთიერთმიმართება აღნიშნული დანაყოფის წევრების არჩევასა და დამტკიცებასთან დაკავშირებით

